Иницијална проценка на влијание на регулативата

Чекор 1: Опис на проблемите, целите што ќе се остварат со нивно решавање и можните опции за решавање на проблемите

1. Опис на проблемите

Министерството за внатрешни работи, согласно законски утврдениот делокруг на надлежности, е овластен носител на Законот за обезбедување на лица и имот, што Собранието на Република Македонија го донесе на 14 декември 1999 година и истиот е објавен во „Службен весник на Република Македонија“ бр. 80/99. На овој начин се создадени правните претпоставки и основи во однос на предметната материја, со што отпочна процесот на практична имплементација на законските решенија во оваа сфера. Наведениот законски пропис во 2007 и 2011 година, со цел усогласување со новонастанатите процеси, претрпе соодветни измени и дополнувања, при што истите се објавени во „Службен весник на Република Македонија“ бр. 66/07 и 51/11. Со oвoj Закон беа направени првите чекори, во создавањето еднакви услови за учество на сите заинтересирани субјекти на овој нов пазар.
Обезбедувањето на лица и имот, како специфична дејност, во изминатите години бележи динамичен прогрес, условен од созревањето на демократските и пазарните процеси во Република Македонија. Во овој контекст, неопходен е соодветен одговор на новите трендови и предизвици во оваа област.

Законот за обезбедување на лица и имот („Службен весник на Република Македонија“ бр. 80/99, 66/07 и 51/11) ги уредува  условите  и  начинот  на  обезбедување на лица и имот. Меѓутоа, практичната примена на Законот укажува дека е неопходно дополнително регулирање на одредени прашања, како во однос на условите и начинот на кој се врши обезбедувањето, така и во однос на вршењето на надзор од страна на Министерството за внатрешни работи. Во поглед на условите за стекнување со дозвола за работа и лиценца за обезбедување, се наметна потребата истите да бидат дополнително прецизно и исцрпно дефинирани. Истото се однесува и за начинот на вршење на обезбедувањето и за начинот на вршење на надзор над работата на правните лица за што вршат обезбедување на лица и имот. Пред сé, потребата произлегува од фактот дека преку вршење на дејноста обезбедување на лица и имот, на своевиден начин, одреден дел од овластувањата на правните лица за обезбедување на лица и имот се впрочем овластувања кои по својата природа ги врши Полицијата. Токму поради тоа, неопходно е да се пропишат високи стандарди за вршење на оваа дејност.
Имајќи ги предвид изнесените причини, Министерството за внатрешни работи пристапи кон изработка на текст на нов закон. Постапката за изработка на овој нов законски пропис Министерството за внатрешни работи ја отпочна под работен наслов Предлог на Закон за обезбедување на лица и имот. Под овој назив Предлогот беше објавен на веб страницата на Министерството за внатрешни работи и на Единствениот национален електронски регистар на прописи. Меѓутоа, во завршната фаза на изработката на законските решенија се пристапи кон соодветно менување на насловот во Предлог на Закон за приватно обезбедување, при што беше утврдена и конечната содржина на законот. Промената во називот на законскиот пропис има за цел да направи суштинска дистинкција помеѓу обезбедувањето на лица и имот што е во надлежност на одредени органи на државната управа од обезбедувањето на лица и имот што го вршат правните лица за обезбедување во вид на услуги, односно за сопствени потреби. Впрочем, називот Закон за приватно обезбедување го следи и трендот на разграничување на наведените типови на обезбедување на лица и имот што се одвива и во други држави, како што се Република Словенија, Република Бугарија, Република Хрватска, Република Србија.
2. Опис на целите што се планираат да се постигнат со решавање на проблемите

Предлогот на Закон за приватно обезбедување прецизно ги дефинира приватното обезбедување во вид на давaње на услуги и приватното обезбедување за сопствени потреби. Истока, со Предлогот се прави јасна дистинкција помеѓу физичкото и техничкото обезбедување, при што прецизно се утврдуваат и начините на вршење на физичкото обезбедување. Согласно вака конципираните поими, се прави разликување и на соодветни дозволи за работа, лиценци и легитимации за обезбедување – за физичко и за техничко обезбедување. На овој начин, со прецизно дефинирање и разграничување на поимите, се создаваат услови за правилна практична примена на законските одредби. Тоа ќе придонесе и за средување на состојбите во однос на правните лица кои вршат приватно обезбедување, од аспект на нивно идентификување во однос на видот и начинот на кој го вршат обезбедувањето на лица и имот. Во крајна линија, јасната дистинкција што ја предвидува овој Предлог, би можела да резултира и со соодветна специјализација на правните лица кои вршат обезбедување на лица и имот, особено за оние кои обезбедувањето го вршат во вид на давње на услуги.
Со Предлогот на Закон за приватно обезбедување се врши обид за прецизно утврдување на условите за стекнување со дозвола за работа и со лиценца за приватно обезбедување. Истото се однесува и на условите кои треба да ги исполнува одговорното лице во правното лице за приватно обезбедување. Преку пропишувањето на овие услови се цели кон воспоставување на високи стандарди за вршење на оваа дејност, како модалитет за коректна селекција на кадарот, што од друга страна ќе гарантира стручност, совесност и во крајна линија безбедност во вршето на оваа дејност.  

Обезбедувањето на транспортот на пари и други вредносни пратки, со и без посебно опремено возило, е прашање кое истотака е прецизно разработено со законските одредби на Предлогот. Проблемите и немилите настани во оваа сфера беа доволна причина да се пропишат високи стандарди кои во значителен обем ги јакнат безбедносните мерки што треба да се преземат за обезбедување на транспортот. Основната идеја е да се овозможи максимална заштита на животите на работниците за обезбедување, но и на пратката што се пренесува.

Предлогот врши нормирање на овластувањата на работниците за обезбедување, при што основна цел е истите да се дефинираат, разработат и да се воспостави една прецизна правна рамка во која би се движеле работниците за обезбедување во вршењето на нивните овластувања. На тој начин, по примерот на овластувањата на полициските службеници, треба да се воспостават стандардите на однесување во примената на овластувањата од страна на работниците за обезбедување, како гаранција за нивно постапување во рамките на законот. 

Со овој Предлог, истотака се врши дополнително нормирање на надзорот чие вршење е во надлежност на Министерството за внатрешни работи. Притоа, се определуваат кои се работите на надзор кои ги вршат овластените службени лица на Министерството, меѓутоа и чекорите кои следат доколку во надзорот се констатираат неправилности во работењето. Со ваквото законско нормирање на надзорот се создаваат услови за вршење ефикасна контрола во работењето на правните лица за обезбедување на лица и имот, нивната усогласеност со регулативата и почитувањето на пропишаните стандарди. Во оваа смисла би требало да се влијае и на состојбите во оваа област од аспект на елиминирање на нелојалната конкуренција во вршењето работи на обезбдување на лица и имот. 
Во функција на горенаведеното е и прецизното дефинирање на прекршоците и глобите кои надлежниот суд може да изрече за сторен прекршок. Предложените решенија ќе придонесат за воведување нови квалитети во приватното обезбедување, кои во крајна линија ќе рефлектираат со повисок степен на безбедност на лицата и имотот кои се обезбедуваат. Од друга страна, издржаните законски решенија ќе бидат од голема корист во вршењето на секојдневните задачи како за работниците на обезбедување, така и за овластените службени лица и полициските службеници на Министерството за внатрешни работи. 
3. Идентификација на можни решенија (опции)

Предлогот на Закон за приватно обезбедување има за цел да воспостави еден концептуално јасен систем во однос на видовите, начинот на вршење на приватното обезбедување, условите кои треба да бидат исполнети, овластувањата на работниците за обезбедување и вршењето на надзорот од страна на Министерството за внатрешни работи, заради законито вршење на дејноста обезбедувањето на лица и имот од страна на правните за обезбедување во Република Македонија. За таа цел беа консултирани одредени законски решенија и институти од законодавствата на одредени држави (Република Словенија, Република Хрватска, Република Србија) кои се во функција на натамошно усогласување со најдобрите пракси во областа на приватното обезбедување.

Чекор 2: Идентификација на трошоци, придобивки и влијанија 
Предложено решение (опција): Концепт на национален модел на дејноста приватно обезбедување.
Опис: Законот нуди решенија (правна рамка) кои предвидуваат права и обврски за сите засегнати субјекти во оваа област, односно за правните и физичките лица кои вршат приватно обезбедување, но и за надлежните државни органи во оваа област.
1. Трошоци 

· Дали опцијата предвидува воведување на нови формалности во смисла на обврска за правните или физичките лица да обезбедат уверенија, пријави, решенија, одобренија, овластувања, согласности, сертификати, дозволи, барања, изјави и други обрасци? Ако да, наведи ги формалностите.     ДА
· Потврда за непоседување важечки легитимации за физичко обезбедување;
· уверение за општа психофизичка здравствена способност и
· замена на постојните легитимации за обезбедување со нови во рок од пет години од денот на отпочнувањето на примената на овој закон.
· Дали опцијата ќе предизвика иницијални трошоци за министерствата, другите органи на државната управа? Ако да, образложи ги трошоците. НЕ
· Дали опцијата ќе предизвика континуирани трошоци за министерствата и другите органи на државната управа. Ако да, образложи ги трошоците.  НЕ
· Дали опцијата ќе предизвика иницијални трошоци за правните или физичките лица? Ако да, образложи ги трошоците.     ДА
· потврда за непоседување важечки легитимации за физичко обезбедување;
· уверение за општа психофизичка здравствена способност;
· замена на постојните легитимации за обезбедување со нови во рок од пет години од денот на отпочнувањето на примената на овој закон и
· евентуални трошоци кои би произлегле од потребата за усогласување на работата на постојните правни лица и работници за обезбедување со одредбите на овој закон.
· Дали опцијата ќе предизвика оперативни трошоци за правните или физичките лица. Ако да, образложи ги трошоците.      НЕ
2. Придобивки

- Опис и опсег на финансиските придобивки за засегнати страни
- Други нефинансиски придобивки за засегнати страни
· Квалитет и селекција на лицата кои вршат приватно обезбедување, согласно законски пропишаните услови.  

· Квалитет во извршувањето на обврските на правните лица за приватно обезбедување, но и на работниците за обезбедување.
· Елиминирање на нелојалната конкуренција.

· Зајакнат надзор врз работата на правните за приватно обезбедување.

· Зајакната одговорност на сите субјекти во оваа област.

3. Ризици и претпоставки

1. Недоволно запознавање на засегнатите субјекти со содржината и суштината на Законот, како основа за негова нецелосна имплементација;

2. Ненавремено и нецелосно усогласување на работата на постојните правни лица за обезбедување со одредбите на овој закон;

4. Останати влијанија

	Тип на влијание проценето во проценка на влијание на регулативата
	
	Анализи приложени во прилог

	Влијание врз националната конкурентност
	ДА / НЕ
	ДА / НЕ

	Влијание врз социјално исклучените и ранливи групи
	ДА / НЕ
	ДА / НЕ

	Влијание и ефекти на регулативата врз родовите аспекти и еднаквоста
	ДА / НЕ
	ДА / НЕ

	Влијание врз животната средина
	ДА / НЕ
	ДА / НЕ

	Влијание/значителна политичка промена на пазарната економија вклучувајќи испитување на влијанието врз потрошувачите и конкурентноста
	ДА / НЕ
	ДА / НЕ

	Влијание врз правата на граѓаните 
	ДА / НЕ
	ДА / НЕ

	Дали предложените решенија вклучуваат значителни тешкотии за усогласување
	ДА / НЕ
	ДА / НЕ


Чекор 3: Консултации
Во пoстапката за изготвување на Предлогот на Законот за приватно обезбедување, Министерството за внатрешни работи презеде активности за вклучување на засегнатите страни кои на било каков начин се заинтересирани, односно засегнати од имплементација на решенијата што се предлагаат со законот. Во таа смисла, Комората на Република Македонија за обезбедување на лица и имот која ги обединува правните лица кои вршат обезбедување на лица и имот во вид на давање на услуги, но и одредени субјекти кои вршат обезбедување за сопствени потреби, партиципираше во изработката на овој Преддлог на Закон на партнерска и рамноправна основа. Како потврда за наведеното, со решение на министерот за внатрешни работи беше формирана Работна група задолжена за изработка на Предлог на Законот за приватно обезбедување, во рамките на која, покрај претставниците на Министерството за внатрешни работи, учествуваа и претставници на Комората и на правните лица за обезбедување како членови во истата. Во таа смисла, значајно е да се истакне дека предложените законски решенија беа креирани единствено како резултат на заеднички елаборираните и анализирани предлози и конструктивните дискусии, при што аргументираните забелешки и предлози доставени од Комората беа соодветно имплементирани во текстот на Предлогот на Законот за приватно обезбедување. 

Во организација на Комората на Република Македонија за обезбедување на лица и имот беа одржани неколку семинари и работилници посветени исклучиво на Предлогот на Законот, во рамките на кои се креираа и конкретни решенија за одредени прашања. На семинарите и работилниците учествуваа претставници на Министерството за внатрешни работи, Комората на Република Македонија за обезбедување на лица и имот, правните лица кои вршат обезбедување на лица и имот и универзитетски професори.

На 26 ноември 2011 година во хотелот Холидеј Ин во Скопје, во организација на Министерството за внатрешни работи, се одржа јавна расправа по Предлогот на Закон за приватно обезбедување. Јавната расправа особено побуди интерес по прашањата за минимумот на услови за добивање на дозвола за обезбедување, условите за назначување на одговорно лице во правно лице за приватно обезбедување, надзорот над работата на правните лица и Комората од страна на Министерството за внатрешни работи, како и прашањата за прекршочната и постапката на порамнување, а во однос на истите беа изнесени и конкретни предлози и сугестии од страна Комората и правните лица за обезбедување. Министерството за внатрешни работи, во согласност со Упатството за начинот на постапување во работата на министерствата за вклучување на засегнатите страни во постапката за изготвување закони („Службен весник на Република Македонија“ бр. 150/11), изработи Записник за одржана јавна расправа (бр. 12.1-7826/1 од 9.12.2011 година) во кој беа елаборирани аргументите и причините за прифаќање, но и неприфаќање на конкретни забелешки и предлози изнесени на јавната расправа. Записникот е објавен на веб страницата на Министерството за внатрешни работи и на Единствениот национален електронски регистар на прописи.
Министерството за внатрешни работи, во процесот на консултации со засегнатите страни по однос на Предлогот на Законот за приватно обезбедување, обезбеди и јавен увид во содржината на Предлогот, кој беше отворен за доставување коментари, сугестии и предлози во функција на изнаоѓање на квалитетни законски решенија за надминување на проблемите во праксата. 

Предлогот на Законот, истотака е доставен на мислење до следните институции: Министерство за правда, Министерство за здравство, Министерство за информатичко општество и администрација, Министерство за одбрана, Министерство за финансии, Дирекција за заштита на личните податоци, Дирекција за безбедност на класифицирани информации, Секретаријат за законодавство, Канцеларија на потпретседателот на Владата задолжен за економски прашања, Централниот регистар на Република Македонија, како и до Комората на Република Македонија за обезбедување на лица и имот.

Резиме на иницијалната

проценка на влијание на регулативата

1. Краток осврт на преферираното решение/опција: 

Со Предлогот на Законот за приватно обезбедување се воспоставуваат основите на еден нов концепт на национален модел на дејноста приватно обезбедување.
Во таа смисла, законот поблиску ги регулира следните прашања: условите за вршење приватно обезбедување; начинот на вршење приватно обезбедување; приватното обезбедување за сопствени потреби; задолжителното приватно обезбедување; овластувањата на работниците за приватно обезбедување; работната облека, ознаката и легитимацијата за приватно обезбедување; формирањето, овластувањата и финансирањето на Комората на Република Македонија за приватно обезбедување; евиденциите, заштитата на податоците и информациите; надзорот; овластувањето за подзаконски прописи; прекршочните одредби и постапката на порамнување.
2. Имиња и презимиња на лицата одговорни за подготовка на иницијалната проценка на влијанието на регулативата и предлог законот:

1. Виолета Јанковска – државен секретар во Министерството за внатрешни работи;

2. Весна Доревска, помошник на министерот во Секторот за правни работи и управување со човечки ресурси во Министерството за внатрешни работи;
3. Снежана Петровиќ-Арсовска – началник на Одделение за нормативно-правни работи во Министерството за внатрешни работи, член на Работната група;
4. Зоран Додевски, виш советник за нормативно-правни работи во Одделение за нормативно-правни работи во Министерството за внатрешни работи, член на Работната група.
3. Повереници на Владата на Република Македонија кои ќе се вклучат во презентирање на предлог законот во Собранието на Република Македонија:

1. Виолета Јанковска – државен секретар во Министерството за внатрешни работи

2. Весна Доревска – помошник на министерот во Секторот за правни работи и управување со човечки ресурси во Министерството за внатрешни работи.
Изјава од министерот
за иницијалната проценка на влијание на регулативата

Изјавувам дека предложениот материјал за иницијална проценка на влијанието на регулативата/ предлог закон
	1.1
	Има / Нема влијание
	врз Буџетот на Република Македонија во висина поголема од 600.000.000 денари.

	2.
	Има / Нема влијание
	врз усогласеноста со законодавството на Европска Унија.

	3.
	Има / Нема влијание
	врз постапките или работењето на јавната администрација/ врз судството при работа со странки (правни и физички лица) или задолжување на странките од јавната администрација со дополнителен административен товар.

	4.
	Има / Нема влијание
	врз економијата и врз обемот на државна помош.

	5.)
	Има / Нема влијание
	врз животната средина.

	6.)
	Има / Нема влијание
	врз социјалната положба на граѓаните.

	7.
	Направено е претходно објавување на текстот на предлогот за донесување на закон во Единствениот електронски регистар на прописи и јавно се спроведени консултации со заинтересирани страни
Предлогот на Закон за обезбедување на лица и имот беше објавен на веб сајтот на Министерството за внатрешни работи и на Единствениот електронски регистар на прописи во периодот од 21.11.2011 година до 02.12.2011 година. 

Предлогот на Закон за приватно обезбедување беше објавен на веб сајтот на Министерството за внатрешни работи и на Единствениот електронски регистар на прописи во периодот од 01.08.2012 година до 11.08.2012 година.

Датум на објавување: 
21.11.2011 година

01.08.2012 година
Вклучени организации и претставници: 
Комора на Република Македонија за обезбедување на лица и имот
Свое мислење дадоа следниве организации:
Комерцијална банка АД Скопје 
	ДА / НЕ

	8.
	Сите забелешки и предлози од заинтересираните страни се земени во предвид.
	ДА/НЕ

	9.
	Предлог законот е лекториран.
	ДА/НЕ

	10.
	Спроведени се меѓуресорски консултации. 
	ДА/НЕ

	11.
	Дали предлог законот предвидува управна постапка?
	ДА/НЕ

	12.
	Доколку предлог законот предвидува управна постапка, дали може да се вгради начелото “молчењето значи одобрување“?
	ДА/НЕ



Изјава од министерот

Јас, м-р Гордана Јанкулоска, изјавувам дека ја проучив Иницијалната проценка на влијанието на регулативата и сметам дека дава реален преглед на очекуваните придобивки и потребните трошоци врзани со секоја од идентификуваните опции за решавање на проблемот. 
           Потпис на министерот:

................................................................................


        Датум:

